
				এই পাতাটির মুদ্রণ সংশোধন করা প্রয়োজন। 
२२७ বঙ্গের বাহিরে বাঙ্গালী ।
তাহার সুপ্ততন্ত্রীগুলি বাজিয়া উঠিবে। কবি বেশী লেখা লেখেন নাই সত্য, কিন্তু, যেটুকু লিখিয়াছেন তাহাই যে অতুলনীয়, তাহাই যে অক্ষয়। তাহা নিশ্চয়ই কবিকে জাতীয় সাহিত্যপরিষৎ-মন্দিরে উচ্চ আসন পাইবার যোগ্য করিয়াছে। আমরা ইহাকে বঙ্গের ‘গ্রে’ বলিতে পারি। কবি গ্রের মানবচরিত্র সম্বন্ধীয় অভিজ্ঞতা ও ধারণা ভারতবিলাপের কবির অনেকটা অনুরূপই দাড়াইয়াছিল। সেই ধিক্কারেই একদা তিনি রাজকবির সম্মানও প্ৰত্যাখ্যান করিয়াছিলেন। কিন্তু দেশবাসী তাঁহাকে প্রত্যাখ্যান করিতে পারেন নাই। ম্যাথু আর্ণন্ড এডমণ্ড গস, সুইনবার্ণ প্রমুখ মহাপণ্ডিত ও কবিগণ কর্তৃক তঁহার কীৰ্ত্তি বিঘোষিত হয়, মহাকবি জনসন তঁহাকে অমর করিয়া যান। জনসন, শতমুখে তাহার প্রশংসা (fitt's set 33 it 2-3CC (in ;-"Had gray written often thus, it had been vain to blame, and useless to praise him” যে গুণগ্ৰাহী দেশ একটিমাত্র শোকসঙ্গীত ( Elegy ) শুনিয়াই কবির মাথায় রাজকবির গৌরবমুকুট ( laurel ) পরাইয়া গৌরবান্বিত হইতে চায়, সেই দেশেই “গ্ৰে’র ন্যায় কবির জন্ম সার্থক হয় ; আর এদেশে ?--
“কা কস্য পরিবেদনা”। এলাহাবাদ হাইকোটের মাননীয় জজ শ্ৰীযুক্ত প্রমদাচরণ বন্দ্যোপাধ্যায় মহাশয়ের ভগিনীর জামাতা স্বৰ্গীয় অবিনাশচন্দ্ৰ বন্দ্যোপাধ্যায় এলাহাবাদের যোদ্ধা মুন্সেফ প্যারীমোহন বাবুর সুত্রে এতদঞ্চলে আগমন করেন। অবিনাশবাবু কলিকাতার দক্ষিণে বড়িশবেহালা গ্রামে ১৮৪৩ খৃঃ অব্দের ২৪শে সেপ্টেম্বর তারিখে জন্মগ্রহণ করেন। অসচ্ছল অবস্থায় জন্মগ্রহণ করায় তাহাকে বাল্যজীবনে দারিদ্র্যের সহিত সংগ্ৰাম করিতে হইয়াছিল। অর্থের অভাবে অবিনাশবাবু ডল এবং ডফ সাহেবের অবৈতনিক স্কুলে প্রথম শিক্ষা লাভ করিয়া ছাত্রবৃত্তি গ্ৰহণ করতঃ প্রেসিডেন্সী কলেজে প্ৰবেশ করেন। এখানে অধ্যয়নকালে তিনি স্কলারসিপের টাকা হইতে সংসার খরচ চালাইতেন এবং অধিক মূল্যের পুস্তক ক্রয় করিবার সামর্থনা থাকায় অনেক পুস্তক স্বহস্তে খাতায় নকল করিয়া লইতেন। অসাধারণ পরিশ্রম এবং প্ৰতিভাবলে তিনি উনবিংশবর্ষ বয়ঃক্রমকালে ( ১৮৬৫ ) বিএ পরীক্ষায় উত্তীর্ণ হন এবং প্রথমে সালকিয়া স্কুলের প্রধান শিক্ষক ও পরে হেয়ার স্কুলের দ্বিতীয় শিক্ষক নিযুক্ত হন। কিন্তু অসুস্থ হইয়া পড়ায় নিম্নবঙ্গ ত্যাগ করিয়া

